
Görmegeýdi,
Edenlidi,
Alçakdy,
Gyzlary jadylan gözleri bardy.
Saz çalsa dutara gondyrdy bilbil,
Ýer depse-de oňa şowlulyk ýardy.

Biri «şahyr bolar» diýerdi oňa,
Beýleki diýerdi: «Alym bor, alym»,
Garaz, oň geljegi hakda oýlanyp
Köp kişi köp gezek atypdy palyn.

Arman, şol ýuwdarha uruş turdy-da
Dünýä ezraýylyň «sowgadyn» seçdi.
Ýigit bolsa…
Diňe esger sypatly
Mermer daşa öwrülmäge ýetişdi.

